
AVTOMOBIL CHEGARA 
BOJXONA POSTLARIDA 
BOJXONA MA’MURCHILIGINI 
YANADA TAKOMILLASHTIRISH 
YO‘LLARI

Raxmonova Nargiza Rashidovna
Bojxona instituti katta o‘qituvchisi
ORCID: 0009-0003-2274-254X
nargiza.raxmonova.r@mail.ru

Annotatsiya: Ushbu maqolada O‘zbekiston Respublikasi avtomobil chegara bojxona postlari faoliyatini yanada 
takomillashtirish zarurati va yo‘nalishlari tahlil qilinadi. Chegara postlarining bojxona ma’murchiligidagi o‘rni, tashqi savdo 
jarayonlarini soddalashtirishdagi funksiyasi, shuningdek, ularning o‘tkazuvchanlik salohiyatiga ta’sir etuvchi omillar ilmiy 
asosda o‘rganilgan. Tahlillar natijasida tirbandliklar, ortiqcha byurokratik to‘siqlar va texnologik kamchiliklar aniqlangan. 
Ilg‘or xorijiy tajribalar asosida, bojxona postlari samaradorligini oshirish, logistika oqimlarini tezlashtirish, fuqaro va 
transport vositalari harakatini erkinlashtirishga doir tavsiyalar ishlab chiqilgan. Mazkur tadqiqot chegara postlarining 
funksional yuklamasini kamaytirish va bojxona jarayonlarini optimallashtirishda amaliy ahamiyatga egadir.

Kalit soʻzlar: bojxona ma’murchiligi, chegara postlari, logistika samaradorligi, o‘tkazuvchanlik omillari, tirbandlik, tashqi 
savdo.
Abstract: This article examines the enhancement of operational efficiency at Uzbekistan’s automobile border customs 
posts as a means to improve customs administration. The study explores the posts’ role in facilitating cross-border trade 
and evaluates the infrastructure and throughput capacity, identifying key limiting factors such as bureaucratic barriers and 
technological delays. Based on international best practices, the article proposes scientifically grounded recommendations 
aimed at reducing congestion, optimizing logistics flows, and improving the movement of individuals and vehicles. The 
findings have practical implications for strengthening customs efficiency and minimizing procedural burdens at border 
checkpoints.

Key words: customs administration, border posts, logistics efficiency, throughput factors, congestion, foreign trade.
Аннотация: В статье рассматриваются направления совершенствования деятельности автомобильных пограничных 
таможенных постов Республики Узбекистан. Раскрыта их роль в системе таможенного администрирования и 
упрощении внешнеэкономических операций. Проведён анализ состояния инфраструктуры и выявлены основные 
факторы, влияющие на пропускную способность постов, включая бюрократические барьеры и технологические 
ограничения. С учетом международного опыта предложены научно обоснованные рекомендации по снижению 
заторов, повышению эффективности логистических потоков и обеспечению бесперебойного движения граждан и 
транспорта. Результаты исследования имеют прикладное значение для оптимизации работы таможенных органов 
на границе.

Ключевые слова: таможенное администрирование, пограничные посты, эффективность логистики, пропускная 
способность, заторы, внешняя торговля.

K I R I S H
Zamonaviy dunyoda mamlakatlar o‘rtasidagi iqtisodiy aloqalarning kengayib borishi tovar va moddiy 

boyliklarning chegara hududlari orqali harakatlanishini taqozo etadi. Natijada eksport, import va tranzit 
hajmlarining ortishi kuzatilmoqda. Bu esa o‘z navbatida har bir davlat uchun chegara bojxona postlari ish 

faoliyatining samaradorligini oshirish, transport vositalari va yo‘lovchilar tirbandliksiz o‘tishini ta’minlash 
zaruratini yuzaga keltiradi.

Bojxona organlari zimmasiga ikki asosiy, ko‘pincha o‘zaro qarama-qarshi vazifalar yuklatilgan: bir 
tomondan, xalqaro savdoni yengillashtirish va bojxona rasmiylashtiruvini soddalashtirish; boshqa tomondan 
esa, mamlakat iqtisodiy xavfsizligini ta’minlash, kontrabanda va kontrafakt mahsulotlarning kirib kelishining 
oldini olish, shuningdek, bojxona to‘lovlarini to‘liq va o‘z vaqtida undirish. Bu vazifalarni bir vaqtda muvaffaqiyatli 
amalga oshirish bojxona tizimidan yuqori malaka va samarali boshqaruvni talab qiladi.

Xalqaro miqyosda bojxona tizimining ochiqligi va samaradorligini baholashda bir qator tashkilotlar – 
xususan, Jahon banki, Xalqaro valyuta fondi, Jahon savdo tashkiloti va Jahon bojxona tashkiloti – tomonidan 
ishlab chiqilgan mezonlar muhim ahamiyatga ega. Jumladan, Jahon banki muntazam ravishda mamlakatlarning 
Logistika samaradorligi indeksini (Logistics Performance Index, LPI) baholaydi. Ushbu indeksda bojxona 
samaradorligi alohida yo‘nalish sifatida e’tiborga olinadi. 2023-yilgi natijalarga ko‘ra, O‘zbekiston mazkur 
reytingda 88-o‘rinni egallagan.

O‘zbekiston Respublikasining 2030-yilgacha Logistika samaradorligi indeksida, xususan bojxona 
rasmiylashtiruvi samaradorligi ko‘rsatkichi bo‘yicha, kamida 55-o‘ringa ko‘tarilishi davlat bojxona xizmati oldiga 
qo‘yilgan muhim strategik maqsad sifatida belgilangan [1].

Shu bois, chegara bojxona postlari faoliyatini takomillashtirish, ularning o‘tkazuvchanlik salohiyatini oshirish 
va ilg‘or tajribalarni joriy etish orqali bojxona ma’murchiligini optimallashtirish masalalari bugungi kunning 
dolzarb muammolaridan biri bo‘lib qolmoqda.

M A V Z U G A  O I D  A D A B I Y O T L A R  S H A R H I
Chegara bojxona postlarida tartib-taomillarni soddalashtirish orqali tashqi savdoni yengillashtirish va 

bojxona ma’murchiligini takomillashtirish masalalari butun dunyo bo‘ylab xalqaro tashkilotlar, olimlar hamda 
tadqiqotchilar tomonidan keng o‘rganilmoqda. Bu yo‘nalishda turli atamalar — “Skoridirovannoye upravleniye 
granitsami”, “Kompleksnoye upravleniye granitsami” va “Coordinated Border Management” kabi iboralar bilan 
konseptual izlanishlar olib borilmoqda.

Masalan:
H. Allende bojxona ma’murchiligini quyidagicha ta’riflaydi: “Bojxona ma’murchiligi – bu bojxonaga oid 

siyosatni ishlab chiqish, tegishli qonun hujjatlariga rioya etilishini ta’minlash, boj va soliqlarni undirish, jamiyat 
va iqtisodiyotni himoya qilishdan iborat” [2].

Jahon banki tomonidan tayyorlangan “Customs Modernization Handbook” kitobida bojxona ma’murchiligi 
savdoni yengillashtirish va to‘lovlarni undirishda muhim rol o‘ynashi ta’kidlangan [3].

Professor Odd-Xelge Feldstad fikricha, samarali bojxona ma’murchiligi korrupsiyaga qarshi kurashda 
shaffoflik va halollikni ta’minlaydi, shuningdek savdoni kengaytirish hamda milliy xavfsizlikni mustahkamlashda 
muhim ahamiyat kasb etadi [4].

Rossiyalik olim Yu. A. Kroxina esa bojxona ma’murchiligini quyidagicha tavsiflaydi: “Bojxona ma’murchiligi 
– bu bojxona organlarining chegara orqali olib o‘tiladigan tovarlar ustidan nazoratni amalga oshirishi, bojxona 
to‘lovlarini undirishi hamda bojxona qonunchiligiga rioya etilishini ta’minlashga qaratilgan faoliyatdir” [5].

I. V. Milshina (Rossiya) bojxona ma’murchiligi atamasining umumqabul qilingan yagona ta’rifi mavjud 
emasligini bildiradi. U bu tushunchani quyidagilarni o‘z ichiga oluvchi majmua sifatida ko‘rsatadi: tovarlarning 
olib o‘tilishi, bojxona rejimlariga joylashtirilishi va u bilan bog‘liq operatsiyalar, bojxona to‘lovlari, infratuzilma va 
boshqa faoliyat yo‘nalishlari [6].

Rossiya Bojxona akademiyasi rektori Mantusovning fikricha, “Ma’murchilik – bu yuqori darajadagi 
rahbarlik qilish, menejment esa – o‘rta va quyi pog‘onalarda boshqaruvdir. Shu sababli, ‘bojxona ma’murchiligi’ 
tushunchasi ‘bojxona menejmenti’ga nisbatan kengroq mazmunga ega”.

T A D Q I Q O T  M E T O D O L O G I YA S I
Ushbu ilmiy maqolani tayyorlash jarayonida umumilmiy tadqiqot usullaridan – funksional yondashuv, 

taqqoslash va qiyosiy tahlil, induksiya hamda deduksiya usullaridan foydalanildi. Mavzu doirasida ilg‘or xorijiy 
tajribalar chuqur o‘rganilib, ularning tahlili asosida O‘zbekiston Respublikasida tashqi savdoni rivojlantirish 
jarayonida bojxona ma’murchiligini takomillashtirishga doir taklif va tavsiyalar ishlab chiqildi.

T A H L I L  V A  N A T I J A L A R
“Bojxona ma’murchiligi” tushunchasining normativ hujjatlarda qo‘llanishi O‘zbekistonda ilk bor 2023-

yildan boshlangan. Jumladan, Vazirlar Mahkamasining 2023-yil 11-martdagi “O‘zbekiston Respublikasi 
bojxona chegarasi orqali o‘tkazish punktlarida ikki yo‘lakli tizimni qo‘llash tartibi to‘g‘risidagi nizomni tasdiqlash 

haqida”gi, O‘zbekiston Respublikasi Vazirlar Mahkamasining 2017-yil 11-oktabrdagi “O‘zbekiston Respublikasi 
bojxona chegarasi orqali o‘tkazish punktlarida ikki yo‘lakli va masofaviy bojxona nazorati tizimlarini qo‘llash 
tartibi to‘g‘risidagi nizomni tasdiqlash haqida”gi 814-sonli1 qaroriga o‘zgartirish va qo‘shimchalar kiritishga oid 
363-sonli qarori bojxona ma’murchiligini soddalashtirishga qaratilgan huquqiy asos bo‘lib xizmat qildi [7].

O‘zbekistonda bojxona ma’murchiligiga oid ilmiy tahlillar, asosan, davlat hujjatlari va amaldagi qonunchilikka 
tayanadi. Jumladan, “Bojxona ma’muriyatchiligi” kitobi muallifi Suyunov o‘z asarida bojxona ma’murchiligini 
quyidagicha izohlaydi: “Bojxona ma’murchiligi – bu bojxona organlarining tashkil etilishi, yuritilishi, vakolatlari 
va funksiyalari davlat tomonidan belgilangan tartibda amalga oshirilishini ifodalaydi” [8].

Toshkent davlat yuridik universiteti va Toshkent davlat iqtisodiyot universiteti olimlari esa “bojxona 
ma’murchiligi”ni quyidagicha ta’riflaydi: “Bojxona ma’murchiligi – bu bojxona organlarining tashqi iqtisodiy 
faoliyatni tartibga solish, bojxona to‘lovlarini undirish, kontrabandaga qarshi kurashish va bojxona qonunchiligiga 
rioya etilishini ta’minlashga qaratilgan faoliyatidir”.

Tadqiqot davomida O‘zbekiston Respublikasida avtomobil chegara bojxona postlari misolida bojxona 
ma’murchiligini soddalashtirish yo‘nalishlari o‘rganildi. Tashqi savdo operatsiyalari, xalqaro tovar oqimining tez 
va xavfsiz harakatlanishini ta’minlash, shuningdek iqtisodiy xavfsizlikni kuchaytirishda bojxona postlarining o‘rni 
beqiyosdir. Ayniqsa, chegara hududlarida joylashgan bojxona postlari nafaqat bojxona to‘lovlarini undirish, balki 
qonuniy va noqonuniy import-eksport, kontrafakt mahsulotlar, narkotik vositalar va boshqa xavfli tovarlarning 
tranzitini nazorat qilishda strategik ahamiyat kasb etadi.

2025-yil holatiga ko‘ra, O‘zbekiston Respublikasida faoliyat yuritayotgan 32 ta chegara bojxona posti 
mavjud bo‘lib, ularning har biri o‘ziga xos geografik joylashuv va funksional xususiyatlarga ega (1-jadval).

1-jadval. Tadqiqotning tasviriy statitstikasi.
Variable Obs Mean Std. Dev. Min Max

Kunlik avto 32 281.423 292.591 0 972.732
Fuqarolar soni 32 1285731.2 2188692.7 0 11495171
Huqubuzarlik soni 32 176.25 383.431 1 1998
Xodimlar soni 32 39.094 28.312 13 104
IKM va Z-portal soni 32 .469 .621 0 2
Yo’laklar soni 32 3.969 2.682 2 11
Undirilgan to’lov 32 14060.472 36341.019 0 165312.59

1-jadvalda tadqiqot doirasida olingan asosiy o‘zgaruvchilarning tasviriy statistikasi (descriptive statistics) 
keltirilgan. “Kunlik avto” o‘zgaruvchisi – ya’ni bojxona postlari orqali har kuni o‘tgan avtomobillar soni – bo‘yicha 
o‘rtacha qiymat 281 ta avtomobilni tashkil etadi. Bu esa postlar o‘rtasida harakat intensivligida sezilarli 
tafovut mavjudligini ko‘rsatadi (standart og‘ish ≈ 292). Minimal qiymat 0 bo‘lib, ayrim postlarda harakat deyarli 
kuzatilmagan bo‘lsa, maksimal qiymat 972,7 ga teng bo‘lib, boshqa postlarda transport oqimi nihoyatda yuqori 
ekanini ko‘rsatadi.

“Fuqarolar soni” o‘zgaruvchisi bo‘yicha o‘rtacha aholi soni 1,2 million kishini tashkil etadi. Standart og‘ish 
2,1 birlikni tashkil qilgani sababli, bu ko‘rsatkich postlar joylashgan hududlar demografik xususiyatlari – masalan, 
poytaxt va chekka hududlar o‘rtasidagi farq – bilan izohlanadi.

Xodimlar soni bo‘yicha o‘rtacha qiymat 39 nafarni tashkil etib, bojxona postlarining xizmat ko‘rsatish 
quvvatini aks ettiradi. Minimal qiymat 13 nafar, maksimal esa 104 nafar bo‘lib, bu resurslar taqsimoti va ish 
yuklamasidagi sezilarli tafovutlarni ifodalaydi.

“IKM Z-portal” tizimidan foydalanuvchilar soni bo‘yicha o‘rtacha ko‘rsatkich 0,469 ni tashkil etadi. Bu 
ko‘rsatkich postlarning aksariyatida raqamlashtirilgan xizmatlarning yetarli darajada joriy etilmaganini anglatadi. 
Maksimal qiymat 2 bo‘lib, ayrim postlarda bu tizim samarali faoliyat yuritayotganini ko‘rsatadi.

“Huquqbuzarliklar soni” bo‘yicha o‘rtacha 176 ta holat qayd etilgan bo‘lsa, maksimal qiymat 1998 taga 
yetadi. Bu holat ayrim hududlarda nazorat darajasi pastligi yoki aholi zichligining yuqoriligi bilan bog‘liq bo‘lishi 
mumkin.

“Yo‘laklar soni” o‘rtacha 4 ta bo‘lib, maksimal qiymat 11 taga teng. Bu ko‘rsatkich bojxona postlarining 
o‘tkazuvchanlik quvvatiga bevosita ta’sir ko‘rsatadi.

Hududlar kesimida kunlik avtomobil oqimi sezilarli darajada farq qiladi. Diagrammadan ko‘rinib turibdiki, 
Yashnobod tumani eng yuqori yuklama (taxminan 1000 ta avto) bilan ajralib turibdi. Bu esa ushbu hududda 

1	 O‘zbekiston Respublikasi Vazirlar Mahkamasining 2017-yil 11-oktabrdagi “O‘zbekiston Respublikasi bojxona chegarasi orqali o‘tka-
zish punktlarida ikki yo‘lakli va masofaviy bojxona nazorati tizimlarini qo‘llash tartibi to‘g‘risidagi nizomni tasdiqlash haqida”gi 814-
sonli qaror: https://lex.uz/docs/-3377208 

transport oqimi yuqoriligi, iqtisodiy faollik va logistik markazlar mavjudligidan dalolat beradi.
Shuningdek, Do‘stlik (Andijon), G‘ishtko‘prik, Qo‘qon va Farg‘ona tumanlarida ham yuqori transport oqimi 

(600–800 oralig‘ida) kuzatilgan bo‘lib, bu hududlarning iqtisodiy va demografik faol zonalar ekanligini ko‘rsatadi.
Aksincha, Sayxunobod, Sardoba, Xovos va Yangiyer tumanlarida kunlik avtomobillar harakati juda past 

(100 dan kam), bu esa ushbu hududlarda transport yuklamasi past va infratuzilma zichligi nisbatan sust 
ekanligidan dalolat beradi.

Mazkur farqlanishlar hududlarning iqtisodiy faoliyati, aholining joylashuvi va infratuzilma rivojlanish 
darajasiga bevosita bog‘liqligini ko‘rsatadi. Shu asosda investitsion qarorlar qabul qilishda avtomobil oqimi 
indikatoridan indikator sifatida foydalanish maqsadga muvofiqdir (1-rasm).

1-rasm.  Postlar kesimida kunlik avto dinamikasi grafigi.

Postlar o‘rtasida kuzatilgan bu sezilarli tafovut bir necha omillar bilan izohlanadi. Jumladan, yirik shaharlar 
va xalqaro avtomobil yo‘llariga yaqinlik, logistik markazlarning mavjudligi, shuningdek, aholi zichligi ushbu 
tafovutga bevosita ta’sir ko‘rsatmoqda. Bundan tashqari, ayrim postlar asosan yuk tashish uchun ixtisoslashgan 
bo‘lsa, boshqalar yo‘lovchi oqimini boshqarish vazifasini bajarmoqda. Shu bois, har bir post bo‘yicha individual 
strategik rejalashtirish va infratuzilma bo‘yicha investitsiya yondashuvi zarurligi yuzaga chiqmoqda.

2-jadvalda keltirilgan Pirson juft korrelatsiya testi natijalari “kunlik avtomobil oqimi” (kunlik_avto) bilan 
boshqa asosiy omillar o‘rtasidagi chiziqli bog‘liqlik darajasini ko‘rsatadi. Natijalarga ko‘ra:

Fuqarolar soni bilan bog‘liqlik (r = 0,556; p = 0,001);
Huquqbuzarliklar soni bilan bog‘liqlik (r = 0,547; p = 0,001);
Xodimlar soni bilan bog‘liqlik esa (r = 0,637; p = 0,000) darajasida kuzatilmoqda.
Bu ko‘rsatkichlar statistik jihatdan ahamiyatli bo‘lib, ularning har biri “kunlik avto” o‘zgaruvchisi bilan musbat 

korrelyatsiyaga ega ekanini bildiradi. Aholi sonining ko‘pligi, huquqbuzarliklarning ortishi va xodimlar sonining 
ko‘payishi bojxona postlari orqali harakatlanayotgan avtomobillar hajmiga bevosita ta’sir ko‘rsatmoqda.

Xususan, xodimlar soni bilan bog‘liqlik koeffitsienti (r = 0,637) eng yuqori bo‘lib, bu boshqaruv resurslari 
va transport oqimi o‘rtasida yaqqol va kuchli bog‘liqlik mavjudligini ko‘rsatadi. Bu holat postlar samaradorligini 
oshirishda inson resurslarini oqilona taqsimlash muhimligini tasdiqlaydi (2-jadval).

2-jadval. Pirson juft korrelatsiya testi.
Variables (1) (2) (3) (4) (5) (6)
(1) Kunlik_avto 1.000
(2) Fuqarolar_soni 0.556* 1.000

(0.001)
(3) Huqubuzarlik_soni 0.547* 0.699* 1.000



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, aprel.  № 4-son.

https://yashil-iqtisodiyot-taraqqiyot.uz2040

(0.001) (0.000)
(4) Xodimlarsoni 0.637* 0.489* 0.528* 1.000

(0.000) (0.004) (0.002)
(5) IKM_Z-portal -0.122 -0.185 -0.178 -0.239 1.000

(0.507) (0.312) (0.330) (0.187)
(6) Yo’laklarsoni -0.240 -0.161 -0.216 -0.114 0.667* 1.000

(0.186) (0.379) (0.236) (0.535) (0.000)
*** p<0.01, ** p<0.05, * p<0.1

Yildan-yilga mamlakatning tashqi savdosi oshib borar ekan, bu chegara bojxona postlariga yuklamalarni 
ortishini anglatadi va bojxona organlari postlarni qurish va rekonstruksiya qilish jarayonida kelgusidagi 
avtomobillar va yo‘lovchilar oqimini inobatga olishlari lozim (3-jadval).

2-jadval. O‘zbekiston bojxona postlari orqali orqali transport vositalari harakatining 2030-yilgacha prognoz 
ko‘rsatkichlari.

Model 2025 2026 2027 2028 2029 2030

Jami_avto-
Model_1

Forecast 3286967 3615358 3943750 4272141 4600533 4928925

UCL 4605696 4934088 5262481 5590873 5919265 6247657

LCL 1968237 2296628 2625019 2953410 3281801 3610192

Kunlik_avto-
Model_2

Forecast 9005 9905 10804 11704 12604 13503

UCL 12618 13517 14417 15317 16217 17116

LCL 5392 6292 7191 8091 8991 9890

3-jadvalda Holt usuli asosida ishlab chiqilgan prognoz natijalari O‘zbekiston bojxona tizimi orqali kirib 
kelayotgan avtomobillar sonining 2025–2030-yillar davomida muntazam oshishini ko‘rsatmoqda. Jumladan, 
2025-yilda bojxona postlaridan kuniga o‘rtacha 9005 ta avtomobil o‘tishi kutilayotgan bo‘lsa, 2030-yilga kelib bu 
ko‘rsatkich 13 503 taga yetishi prognoz qilinmoqda. Bu esa besh yil ichida kunlik transport oqimining 50 foizdan 
ortiq ko‘payishini anglatadi.

Prognoz oralig‘ining yuqori va past chegaralari – ya’ni UCL (Upper Confidence Limit) va LCL (Lower 
Confidence Limit) – 9890 dan 17 116 gacha bo‘lib, bu tafovut transport oqimidagi kundalik o‘zgaruvchanlikni, 
mavsumiy yuklamalarni, shuningdek tashqi savdo talabidagi vaqtinchalik siljishlarni inobatga olgan holda 
aniqlangan. Holt usulining qo‘llanilishi, ayniqsa vaqtga bog‘liq trendli ko‘rsatkichlar uchun yuqori aniqlik beradi.

Ushbu natijalar yaqin yillarda bojxona infratuzilmasi, xodimlar salohiyati va raqamli xizmatlar hajmini 
bosqichma-bosqich kengaytirish zaruratini anglatadi. Prognoz ko‘rsatkichlariga asoslanib, bojxona postlari 
yuklamasining oshishi bilan bog‘liq xavflarni minimallashtirish uchun oldindan strategik choralar ko‘rish muhim 
ahamiyat kasb etadi.

X U L O S A  V A  T A K L I F L A R
Muxtasar qilib aytganda, O‘zbekiston Respublikasi avtomobil chegara bojxona postlari kesimida amalga 

oshirilgan regressiya tahlillari bojxona nazorati va rasmiylashtirish jarayonlarini samarali tashkil etishda 
turli omillar muhim rol o‘ynashini isbotladi. OLS, robust, log-lin, SEM va standartlashtirilgan SEM modellar 
asosida o‘rganilgan asosiy ko‘rsatkichlar ichida postda faoliyat yuritayotgan xodimlar soni har doim statistik 
jihatdan ahamiyatli omil bo‘lib chiqqan. Bu esa resurslarning yetarli va sifatli bo‘lishi bojxona postlari orqali 
harakatlanayotgan transport vositalari soniga bevosita ta’sir ko‘rsatishini tasdiqlaydi.

Ayniqsa, SEM modelida koeffitsient qiymati 5.093 (p < 0,01), standartlashtirilgan modelda esa 0,493 (p < 
0,01) darajasida yuqori statistik ahamiyatga ega bo‘lganligi bu bog‘liqlikning kuchliligini ko‘rsatadi.

Bundan tashqari, bojxona postlaridagi o‘tkazish yo‘laklari soni ko‘rsatkichining salbiy va statistik ahamiyatli 
natijasi (SEM: –31.935; p < 0,05; standartlashtirilgan SEM: –0.293; p < 0,1) shuni anglatadiki, nazorat 
punktlarining fizik infratuzilmasi har doim ham o‘tkazuvchanlik darajasini oshirmaydi. Bu holat yo‘laklar sonining 
ko‘pligi ularni samarali boshqarish tizimi mavjud bo‘lmaganda kutilgan natijani bermasligini ko‘rsatadi.

IKM va Z-portal kabi raqamli texnologiyalar esa barcha postlarda to‘liq joriy etilmagani hamda funksional 
jihatdan yetarli darajada ishlamayotgani sababli statistik jihatdan ahamiyatli natija bermagan (p > 0,1). Shunga 
qaramay, istiqbolda ushbu tizimlarga e’tiborni kuchaytirish muhimdir. Chunki IKM va Z-portal orqali nazoratdan 

o‘tgan transport vositalari bojxona xodimlarining ish yukini 10–15 baravar kamaytirishi mumkin va bu inson 
resurslaridan boshqa nazorat shakllarida samarali foydalanish imkonini beradi.

Umuman olganda, barcha regressiya modellarining natijalari bojxona tizimida inson resurslari (xodimlar), 
infratuzilma (yo‘laklar) va raqamli vositalar (IKM, Z-portal) o‘rtasidagi uyg‘unlik samarali faoliyat yuritish uchun 
zaruriy omil ekanini ko‘rsatmoqda.

Ushbu natijalar quyidagi takliflarni ilgari surishga asos bo‘ladi:
Logistika tizimini optimallashtirish va postlar yuklamasini muvozanatlashga qaratilgan infratuzilma 

kengaytirish siyosatini izchil davom ettirish;
Har bir postda IKM va Z-portal tizimlarini to‘liq funksional holatda joriy etish va texnik xizmat ko‘rsatishni 

barqaror yo‘lga qo‘yish;
Xodimlar sonini oqilona belgilash va ularning malakasini oshirish orqali inson resurslarining samarali 

taqsimotini ta’minlash;
Prognoz natijalarini inobatga olgan holda, postlar kesimida strategik boshqaruv rejalari ishlab chiqish va 

ularni milliy tashqi savdo siyosati bilan uyg‘unlashtirish.
Xulosa o‘rnida aytish mumkinki, bojxona tizimini takomillashtirish O‘zbekistonning 2030-yilgacha bo‘lgan 

tashqi savdo strategiyasi va iqtisodiy xavfsizligini ta’minlashda muhim omillardan biri bo‘lib qolmoqda.

